
Voorwoord 

Heer, leer ons bid (Lukas 11: 1-13)

Soos die Vader ons al deur Jesus leer, so sal ons bede moet wees: In deemoed en oorgawe, diep in ons hart ons liefde betuigend teenoor die Vader, sittend aan Sy voete; met `n vaste geloof, nie alleen seker van Sy Almag nie, maar ook van Sy ewigdurende Liefde vir ons, Liefde wat steeds die ewige geluk van die biddende mens vooropstel.

In dié boekie vertel die Vader hier uitgebreid oor; oor die wat, hoe en waarvan ons bid, die saampraat van kind en Vader.

G.K. 

Woorde van die Vader Die gelowige gebed - Voorspraak

B.D. 1862 -24 Maart 1941

Wie homself in volle geloof aan My toevertrou, sy gebed verhoor Ek. Die lewe sonder stryd bring geen rypheid van die siel tot stand nie, die mens moet stry en slegs dan kan hy die stryd gespaar word, wanneer hy uit eie aandrang sy hele lewe in My Hande lê, wanneer hy homself aan My toevertrou en gelowig op My hulp bou. Dan is hy soos wat Ek My kinders wil hê. Hy erken My as sy Vader, Wie se Almag en Liefde so groot is dat Hy Sy kind nie in nood sal laat nie. En hy gaan nooit alleen nie, maar hy roep My steeds aan Sy sy. Hy is nie besorg en twyfelagtig nie, maar vol vertroue. Hy vrees nie, maar glo. En dié geloof stel Ek nie teleur nie. Wie so in My glo, sal geen vergeefse versoek rig nie. Ek sal hom bystaan en sy verwagtings vervul, en daardeur sal sy geloof steeds dieper en meer onwankelbaar word.

Dit sal vrede in hom wees, want hy vrees niks meer nie, hy weet dat hy nooit alleen en verlaat is nie. En diegene vir wie die gebed bedoel is, sal die krag daarvan bemerk. Dit sal geestelike helderheid teweegbring en krag om te glo. Die mense sal nie gewaarword dat daar krag na hulle toe kom nie, en die geestelike blik sal omhoog gerig wees. Ek sal Self `n flits van insig stuur in die harte van hulle vir wie die gelowige gebed van My kinders geld. Wat hulle vra, word hulle verleen en My Liefde waak oor die swakkes en hulpbehoewendes, dat hulle nie val of verdwaal nie. Want hulle wat op aarde bid vir hulle van wie hulle hou en wat smeek vir die heil van hulle siele, stuur die krag van die gebed na die ander en dus kan die barmhartigheid aan hulle oorgebring word. 

Die voorbede is `n werk van naasteliefde. Die voorspraak is die doeltreffendste middel om hulle te help. My Gees soek nou die vereniging met hulle en voer hulle na die insig. Wat die mens nie uit eie krag kan nie, dit bereik `n gelowige gebed wat vir hom na My omhoog gestuur word. En Ek ontferm My in die besonder oor hierdie siele. Ek laat hulle nie in onwetendheid nie. Ek neem hulle in beskerming met My barmhartigheid, met My Gees, want die liefde van `n mensekind smeek nie vergeefs om My bystand nie. En so, wees onbesorg, ieder gaan die weg wat hy moet gaan na sy voltooiing. Soos dit kom, so is dit goed vir die positiewe ontwikkeling van die siel. En as u My vol geloof vertrou, lei Ek u deur alle node die ewige vaderland tegemoet.

Amen 

Die bid vir mense wat ver van God af staan

B.D. 2172 - 2 Desember 1941

Die mees verste verwyder van God is die mense wat meen om `n verhewe (daar bo te staan) God aan te roep om hulp, wat nóg kon glo aan `n Mag, Wie tot hulp bereid en almagtig is, nóg in die gebed `n brug sien wat lei na die ewige Godheid, wat daarom ook geen verbinding aanknoop nie, en daarom heeltemal alleen staan wanneer hulle gekonfronteer word met `n swaar lot, waarby aardse hulp niks meer vermag nie. Want as die mens in hierdie nood nie die weg na God vind nie, is dit `n bewys dat hy nog volhard in erge weerstand teen God, dat die lewe op aarde hom nog geen hoër ontwikkeling opgelewer het nie, dat hy derhalwe in `n baie gebrekkige toestand is, as hy sy aardse lewe moet opgee. Hy het nog niks bewustelik aan homself gedoen om op `n hoër vlak te kom nie, en daartoe kort hy ook die krag, omdat hy dit nie in die gebed gevra het nie. 

En tog sal ook die mense die seën van die gebed bespeur, want hulle sal `n merkbare meelewing van hulle wese kan vasstel, sodra `n medemens vir hulle bid. Hierdie voorbede vermag baie, en die grootste deel van die mensdom sou gered gewees het as die een vir die ander by God om liefde en barmhartigheid sou wil vra. Die afwysende wil sou dan nie meer so groot wees nie, want God verhoor die gebed waaruit onselfsugtige naasteliefde blyk, as daar vir die medemens om die gawe van die insig gebid word.

God se oneindige Liefde is dadelik bereid om so `n gebed te verhoor, omdat dit getuig van die liefde tot die medemens. Die verwydering van God is egter alleen deur die liefde te verklein, en faal die wese self, dan kan hy nog op aarde deur voorspraak gehelp word en die regte weg gewys word. Hoe verder die mens van die ewige Godheid verwyder is, des te onvoorstelbaarder is die gedagte aan hulp ook vir hom. En daarom wend hy homself ook nie in die gebed tot God nie. Omdat daar egter slegs deur innige gebed `n verandering in die denke bereik kan word, moet die mens geen moontlikheid versuim om vir sy medemens, wat nog swak is in die geloof, innig te bid nie. Die krag van die gebed is enorm en deur die gelowige gebed bereik die mens alles, en in die besonder het dit sy uitwerking op die geestestoestand, dit wil sê, die mens sal sy weerstand teen al die geestelike opgee, hy sal beweeg word om na te dink en dit wat hy tevore voortdurend afgewys het, nou goed oorweeg en tot `n ander gevolgtrekking kom as voorheen.

Die mens wat vir sy medemens om geestelike verligting bid, het buitengewone invloed op die laaste en dit blyk dan so, dat hy nou gewillig aanhoor wat aan hom oorgebring word, ook wanneer sy ingesteldheid aanvanklik daarteen was, sodat hy nou grondig daaroor nadink, en as hom dit later weer in die bewussyn kom, dit graag en met vreugde aanneem. En daardeur word die afstand tot God verklein. Innige gebed lewer die grootste krag op en moet derhalwe sy uitwerking op die medemens hê, betreffende die gebed.

Daarom is die mense wat ver van God af staan nie hopeloos verlore nie, want sodra daar iemand te vinde is wat hulle groot geestelike nood besef en hulle daaruit wil bevry, het hy self `n doeltreffende middel byderhand: Die innige voorspraak by God, vir die mens wat voorheen koppig was, word uiters weldadig ondergaan, terwyl hy homself nie vir hierdie liefde kan afsluit nie. En hy sal op die regte weg gelei word en tog nog tot die insig kom, al is dit ook eers na `n lang tyd; hy is egter nie hopeloos aan die invloed van die vyand oorgelewer nie, veeleer sal die goeie wesens, wat om hom worstel, die oorwinning behaal en die mens help om bevry te word uit sy toestand van die verwydering van God. 

Amen

Roep My aan in nood. Diepte van die geloof

B.D. 3681 - 9 Februarie 1946

In ure van nood hoef u alleen maar vol vertroue tot My te roep en Ek is nader aan u as ooit. Elke verbinding met My deur middel van gedagtes, het vir u My nabyheid as resultaat, want Ek is `n Gees wie u in die kleinste maat in uself dra. En as u geroep tot My, uit die diepte van die hart kom, is dit die geesvonk in u, wat na My, die Vadergees van ewigheid toe snel, wat nie van My te skei is nie, en wat My dus na hom toe trek. Weliswaar is Ek altyd naby u, maar merkbaar slegs dan, wanneer u wil bewustelik na My streef en u My teenwoordigheid afsmeek. En in soverre sal u My nabyheid bemerk, dat daar van binne uit `n rus oor u sal kom wat in die vaste geloof in My en My hulp sy grond sal vind. 

Roep My aan in nood en Ek sal u verhoor. As u dus glo dat Ek bestaan, en dat Ek u bemin, dat niks onmoontlik is vir My Mag nie, en My Wil sal u roep ook uit u hart kom, en dan sal u, sonder om te twyfel in die vervulling van u versoek, My hulp afwag. En u sal gehelp word. Maar elke twyfel verswak die krag van die geloof, u maak dan die werksaamheid van die gees in u onmoontlik, u hinder hom self om homself na My, die VADERGEES te begewe, en hy kan dan ook nie die krag oorbring wat van My uit deur die geesvonk op u oorgaan nie.

Waarlik gelowige kinders wil Ek My eiendom noem, wat die woord van die Vader sonder enige beperking vertrou, wat hulleself aan Hom oorgee in elke nood en elke gevaar, wat nie bang is en kleinmoedig word nie, omdat hulle hulleself geborge voel in die hoede van die liefdevolle Vader. Hierdie diepte van die geloof maak u baie sterk in die gees, dit verdryf elke aardse en geestelike nood, want `n onwankelbare geloof veroorloof My om ongehinderd werksaam en voortdurend merkbaar teenwoordig te wees. Dan kan Ek ook duidelik sigbaar werk, Ek kan die onmoontlik skynende tot stand laat kom, omdat `n diep geloof `n volheid van krag tot gevolg het, waardeur die mens self, of ook die geestelike krag vir hom, oorwinnaar word van alles wat hom sorg baar.

Glo en u sal altyd gehelp word, laat deur u geloof My krag na u toe binnestroom, en u nou deur die gees in u, rus en sekerheid verskaf, want die groter wordende krag in u gaan van My uit, dit is `n uitstroming van My Self, en dus is Ek Self in en by u, na gelang die sterkte van die geloof en die innigheid van u geroep na My.

Op aarde sal u nooit kan begryp dat Ek Self, die geesvonk in u, Liefde, Krag, Lig, alles een is, dat Ek dus steeds teenwoordig is, waar die gees in u kan werk, waar liefde beoefen word, en Ek as Krag en Lig duidelik sigbaar is. Want wanneer dit alles vir u begryplik sou wees, sou u nie meer kon twyfel nie. U egter moet u beswil doen om dit te begryp, en u moet die gees in u raadpleeg dat hy u onderrig en u opheldering gee oor dit wat vir u nog onverklaarbaar is, wat u nie begryp nie.

En die gees in u sal u onderrig. En weer is Ek Hy Self, Wie u onderrig, Wie u na My toe wil trek en u die waarheid bring, sodat u die weg na My kan vind, sodat u vermoëns geestelik gerig word en u verlang om met die VADERGEES in verbinding te tree. En dan sal u geloof steeds dieper en sterker word, steeds maar sal u My herken, My voortdurende aanwesigheid sal u bemerk en in volledige rus u aan My en My leiding toevertrou. En u sal waarlik korrek gelei word op hierdie aarde, u sal die regte weg gaan, wat na die ewige vaderland lei en u doel sekerlik bereik.

Amen

Gebed in deemoed

B.D. 3682 - 10 Februarie 1946 

Tot die ware gebed hoort ware deemoed van die hart, dan eers is dit vir My welgevallig, want die deemoed teenoor My is ook `n bewys van liefde tot My; omdat die liefde nooit wil heers nie, maar inteendeel dien. En wie My dus iets met gevoelens van liefde in die hart vra, die sal ook alleen maar deemoedig voor My kan verskyn, en sy liefde beantwoord Ek en skenk hom My barmhartigheid. Wie dit egter aan ware deemoed ontbreek, sy gebed is slegs `n angsroep tot My, Wie hy wel in sy hart erken, maar nie bemin nie, omdat hy self nog geen suiwer liefde geword het nie, en omdat hy self sy naaste geen liefde betoon nie, en daarom ook van My geen liefde en barmhartigheid kan ontvang nie. 

Dit is ook gereeld die rede dat versoeke onvervuld bly, want Ek verlang die deemoed van die hart, omdat dit die bewys is van liefde vir My. Deemoed van die hart skakel elke aanmatigende gedagtes en liefdelose handelswyse uit, want liefde en deemoed gaan tesame, egter nie teen mekaar nie. Daarom is `n deemoedige hart vir My welgevallig en Ek oorlaai haar met barmhartigheid en liefde. 

Die diepe deemoed lê egter nie in die uiterlike manier van doen van die mens nie, want hieraan het Ek `n groot hekel. Die deemoed teenoor My kom alleen tot uitdrukking in die gebed, die deemoed teenoor die naaste in dienende naasteliefde. Uiterlike gedrag weerspieël egter gereeld deemoed, terwyl die hart niks hiervan voel nie. Maar Ek kyk na die bodem van die siel, Ek laat My nie mislei deur die skyn nie, en daarom sal die blyke van My barmhartigheid selde daar te vinde wees, waar die skyn van deemoed na buite toe gewek word, waar die medemense dink hulle sien die deemoed in gebare, die houding of deemoedig klinkende woorde. 

Ek let alleen op die deemoed van die hart en aan sulke mense dink Ek (met barmhartigheid), ofskoon hulle na buite toe hulle man staan, en geen onderworpenheid ten toon stel nie. Wie egter in dienende naasteliefde werksaam is, laat homself nie daarop voorstaan nie, en bly altyd `n dienaar van die Heer, want hy vervul My gebod, hy doen soos sy Heer beveel het, hy onderwerp homself aan My Wil, sonder om daartoe gedwing te wees.

En as hy dus tot My bid, sal sy versoek netsoos dié van `n dienaar teenoor sy Heer wees, of soos dit van `n kind tot die Vader aan Wie die kind homself in liefde onderwerp, en sy sorg diep deemoedig aan Hom toevertrou, die sal nie eis nie, maar smeek, `n teken van deemoed, die erkenning van die Ene Wie sy versoek kan vervul, `n erkenning van Sy Mag en Liefde, en sy versoek sal nie onvervuld bly nie. 

Bid op die goeie manier, dan sal u ook altyd verhoor word. Vra, maar eis nie. Bly diep deemoedig in u hart, sodat My barmhartigheid u kan vervul, en weet dat Ek nooit `n uiterlike teken nodig het nie, dat uiterlike tekens vir My nooit welgevallig is nie, omdat hulle maklik `n dekmantel kan wees vir diegene wat nie uitermate waaragtig is nie, wat wil mislei en wie se harte ander gevoelens het as wat dit lyk. Betoon daarom die ander ook geen agting of volg hulle na nie, maar dien u naaste in liefde en die ware deemoed van die hart sal u versier, waarin Ek welbehae vind en wat Ek met ryke barmhartigheid kan beloon. 

Amen

Gebed om barmhartigheid en krag

B.D. 3714 -15 Maart 1946 

As u uself innig tot My wend om die toestuur van krag en barmhartigheid, ontvang u dit ook onbeperk, al is dit soms nie onmiddellik duidelik sigbaar nie, omdat barmhartigheid en krag die siel meer beroer as die liggaam. Die mens as sodanig kan nog aan kwellings blootgestel wees, wat die siel egter nie so onaangenaam ondergaan nie, sodat die mens ook in die grootste nood rustig en bedagsaam bly, omdat sy siel sterk is en die liggaamlike teenspoed tog oorwin moet word. Dus neem Ek hierdie steeds nie van hom af nie, maar gee hom die krag om te dra wat Ek hom oplê. En hy sal niks so moeilik ervaar as `n mens sonder geloof, wat die toestuur van My krag nie verlang of afsmeek nie. Nie die teenspoed self maak die grootte daarvan uit nie, veeleer die toestand van die mens, wat, as hy sonder krag is, elke nood dubbel voel. 

My barmhartigheid en krag staan u mense egter voortdurend ter beskikking en as u uself daarvan bedien, sal ook die swaarste bestaan op aarde draaglik vir u wees, en steeds tot voordeel vir u siel. Want haar omhulling word langsaam opgelos, wat bewerkstellig word deur My krag en barmhartigheid. Want sodra die mens homself by My aansluit, sodra hy homself met My verbind deur sy gebed om krag en barmhartigheid, kan Ek My Self teenoor hom uiter in die vorm van die toesending van krag, en in dieselfde mate is Ek werksaam aan sy siel, en verminder sy strewe na die materie. Want die krag van My barmhartigheid dryf die siel die gees tegemoet en weg van materiële goedere af. En daarin laat My barmhartigheid en krag hulleself voel, dat hulle die mens innerlik stabiliseer, hom van die buitewêreld losmaak en hy kontak soek met die gees in homself, en dus geestelike vooruitgang boek as hy met My ondersteuning, deur die toestuur van barmhartigheid en krag, teen die aardse nood wil ingaan. Nooit bly so `n versoek onvervuld nie, nooit vertrek `n mens met leë hande wat My met dié versoek nader nie. En hy sal ook steeds besef hoeveel kragtiger hy is na `n innige gebed tot My, ofskoon die aardse nood nog nie opgehef is nie. Maar dit het enersyds tot doel dat die mens sy swakheid en kragteloosheid insien en homself tot dié Een wend, Wie hom kan ophef, terwyl dit egter andersyds ook die geloof moet versterk wanneer daar duidelik sigbaar hulp kom nadat Ek innig aangeroep is.

`n Siel wat na My streef, trek steeds geestelike voordeel uit die nood van die liggaam, omdat sy steeds na My snel en elke innige gebed krag en barmhartigheid vir haar oplewer, wat al volgens haar toestand van rypheid, homself nou laat voel, sigbaar en voelbaar ook vir die liggaam of alleen merkbaar vir die siel, soos My Wysheid en My Liefde dit as doeltreffend beskou. Maar Ek laat niemand sonder krag, wat dit van My afsmeek nie, want elke versoek om geestelike goedere verhoor Ek, en, as dit u tot seën strek, ook die vra om aardse hulp. En so sal u My ook in die grootste nood kon gewaarword, u sal nie moedeloos of vreesagtig hoef te wees nie, as u uself vol vertroue aan My Liefde en barmhartigheid oorgee, as u `n beroep wil doen op My krag en dit deur innige samespraak met My laat sien.

Ek ken al u node, swakhede en vertwyfelinge, maar Ek wil dat u uself daarvan ontdoen in die gebed tot My, sodat u ook gewaar word wanneer dit deur My Liefde, deur die skenk van My krag en barmhartigheid opgehef word, sodat u My leer herken in alles wat u raak. Want deur die nood spreek Ek tot u, soos Ek My ook bekend maak deur die hulp. En as u innig met My verbind bly, sal geen nood u skrik aanjaag nie, al lyk dit hoe groot, omdat elke hoeveelheid krag u ter beskikking staan deur My Liefde. Ek dra sorg vir u tot aan die einde van u lewe, liggaamlik en geestelik, en as u, sonder om te twyfel, hieraan glo, sal elke vrees teenoor `n groot nood wat u voel,van u wegval, want u sal dit te alle tye te bowe kom met My barmhartigheid en My krag.

Amen

Die eenvoudige vorm van gebed

B.D. 3734 -3 April 1946 

Die eenvoudige vorm van gebed is vir My welgevallig. As iemand met My spreek met kunstig inmekaar gevlegte uitdrukkings en sinne, sal hy nie die diep innigheid opwek wat alleen die weg na My Hart vind nie. As sy gebed egter uit die hart kom, sal dit lyk soos `n eenvoudige uiting van sy mees innerlike gevoelens, en in sy eenvoud sal dit sy uitwerking nie mis nie, want so `n roep verneem Ek te alle tye en vervul dit. Ek verlang die vertroulike gebed van `n kind tot die Vader, wat onopgesmuk en nie gemaak is nie, en wat die Vader dus verbly, terwyl al die gemaakte praat meer uit die denke van die verstand voorkom as uit die hart en afbreuk doen aan die verhouding van kind tot Vader. `n Godvrugtige gebed is `n stille samespraak met My in alle deemoed en liefde, in die vertroue op My voortdurende bystand, op `n liefdevolle antwoord. In so `n gebed vind Ek welbehae. Maar op vormgebede slaan Ek geen ag nie, want hulle kom nie voort uit die hart nie, en kan daarom ook nie so gevoelig beleef word as `n eie gebed nie. En die lengte van `n gebed verhoog nie die doeltreffendheid daarvan nie, inteendeel doen slegs die innigheid dit.

Wel moet u bid sonder ophou. Maar hierdie woorde moenie so opgeneem word dat u in die beoefening van lang vormgebede volhard nie, wat vir My nie die geringste waarde het nie, veeleer moet u sonder ophou aan My dink en met My samespraak hou, en dit sal My welgevallig wees, omdat u daaruit onmeetlik baie barmhartigheid kan put, omdat u uself deur `n ononderbroke verbinding met My oopstel om My barmhartigheid te ontvang, as u u daaglikse werk begin met My, as u My by alles wat u doen, raadpleeg en dus as gevolg daarvan My steeds in u nabyheid laat vertoef deur u eie verlange wat u My deur middel van gedagtes betoon, en uself so steeds weer met My verbind in die gebed.

U hart moet aktief wees wanneer Ek Self in en aan u wil werk. Maar die resultaat van `n lippegebed sal u nie kon boek nie, al spandeer u hoeveel tyd daaraan, want dan verneem Ek nie die stem van My kind, wat die Vader enkel en alleen bereik wanneer hy dit verlang en afsmeek.

En as u uself as My kinders voel, sal ook u gebed kinderlik en eenvoudig wees, u sal geen vormgebede nodig hê nie, want hulle sal u geen troos en krag gee nie, hulle sal vir u self as niksseggende woorde voorkom. Want die ware verhouding tot My laat u ook die juiste woorde gebruik, soos `n kind hulle uitspreek teen die Vader, en dan is u gebed ook vir My welgevallig.

Amen

Die innigheid van die gebed versterk die geloof

B.D. 3778 -23 Mei 1946 

Die innigheid van die gebed bevorder die ontvanklikheid om My woord op te neem, en so sal u te alle tye krag en barmhartigheid toegestuur word, as u in gees en in waarheid tot My bid. En al mag die wêreld homself ook gereeld as `n skeidsmuur tussen u en My wil plaas, sal hy nie in staat wees om die verbinding wat u met My het, te verbreek nie, soos wat hulle My ook nooit kan verhinder om nader aan u te kom met die woord nie, solank u nie versuim om My om hulp aan te roep nie. Maar in die gebed tot My, moet Ek vereis, solank u nog nie so `n sterk geloof het nie, dat ook die grootste wêreldse gevaar die bewussyn van My aanwesigheid nie meer vernietig nie. Dan eers is u onlosmaaklik met My verbonde. Die swak geloof maak die band egter losser en dit moet steeds weer opnuut vaster geknoop word deur die gebed.

Maar Ek gee u die versekering dat hy nooit stukkend geskeur sal word nie, want Ek ken Myne en trek hulle na My toe, totdat hulle onafskeidbaar met My verbonde sal wees vir ewig. Wat die aarde nog te wagte staan, is so ontsettend, dat dit `n sekere krag vanuit die geloof vereis, sou die mens dit wil deurstaan, sonder om skade te ly aan sy siel. En elke aardse noodsituasie is `n voorbereiding vir hierdie tyd, wat onherroeplik sal kom, ooreenkomstig My aankondiging.

Ek lê die mensdom wel `n groot las op om te dra, Ek laat baie leed oor hulle kom, maar Ek ken ook die uitwerking daarvan en dink slegs aan die sieleheil van die mense, wat Ek wil help in hulle geestelike nood. Maar rus en vrede sal oor u kom as u diep gelowig is, en ook die grootste nood sal u geen skrik meer aanjaag, of swak van geloof laat word nie. Trag om die geloof te bereik, probeer om steeds weer die verbinding met My tot stand te bring, slaan nie so baie ag op die wêreld en haar verpligtings nie, maar verdiep u meer en meer in My woord, neem regstreeks die krag van My in ontvangs deur My woord, laat u spys en laaf deur My, sodat u met krag vervul word en geen angs meer ken nie, sodat u in die bewussyn van My aanwesigheid leef en u onbesorg aan My Liefde en barmhartigheid toevertrou.

Ek ken al u node, Ek is op hoogte van die vrees van u siel, van die angs van u hart en beoordeel alles volgens u wil, hoever dit vir My geld. En daarmee in ooreenstemming, lei Ek alle gebeurtenisse, sodat hulle u siel tot voordeel strek. Verloor nooit die innigheid van die gebed uit die oog nie, soek My in elke nood en elke gevaar, en Ek sal u roep hoor en u help. Want u moet Myne word met elke vesel van u hart, u moet die innigste aaneensluiting met My soek, sodat u geloof die krag sal bereik waar u niks meer sal vrees nie, wat daar ookal mag gebeur. 

Amen

Die ware gebed: "Vader, laat U Wil geskied"

B.D. 4372 - 11 Julie 1948 

Geen gebed is vergeefs wat in volle vertroue op My hulp na My opstyg nie. Want dié vertroue getuig van die geloof aan My Liefde en My Mag. En deur so `n gebed het die mens ook die regte verhouding tot My tot stand gebring, hy kom na My toe as `n kind na sy Vader. `n Vader weier sy kind egter nooit iets nie, behalwe as die kind iets vra wat geheel en al vir hom nadelig is, dan sal die Vader hom beskerm, maar die ook onderrig, sodat die kind nie in sy vertroue teleurgestel sal word nie. Dié onderrig gebeur sodanig dat daar in die mens vanself bedenkinge opkom of sy gebed wel gepas was, dat hy self twyfel of hy die reg gehad het om so `n versoek uit te spreek, en dan sal `n ware kind steeds by sy vraag toevoeg: "Vader, laat U Wil geskied." 

En Ek sal inwillig wat vir hom dienstig is, en sy versoek in `n ander vorm vervul, want My Liefde sal vervul en gelukkig maak as Ek op die korrekte manier aangeroep word. En daarom moet u steeds poog om die standvastigheid van u geloof te vergroot, omdat die vervulling van welke gebed dan ook, vir u gewaarborg word. Vergrote standvastigheid van die geloof sal steeds `n verhoogde werksaamheid in die liefde met haarself meebring, verhoogde werksaamheid in die liefde verseker `n toenemende kennis en sodoende sal die mens wat vasstaan in kennis en in waarheid ook niks vra wat vir hom nadelig sal wees nie, en bygevolg steeds vervulling vind omdat hy glo.

Weet dat u nie anders kan as om in die korrekte denke vas te staan nie, sou u deur die liefde oor `n korrekte geloof beskik en in hierdie toestand `n gebed na My opstuur. En dink aan My belofte: "Vra, en aan u sal gegee word, klop en vir u sal oopgemaak word." En so mag u altyd u verlangens aan My voorlê en Ek sal u geloof nooit laat verlore gaan nie.

Amen

Gebed in gees en in waarheid

B.D. 4872 -1 April 1950

In gees en in waarheid moet u bid. Dit veronderstel `n ware geloof in My vooraf, vir Wie u in die gebed aanroep en Wie u moet help. Dus moet u glo dat Ek bestaan. Dat Ek die Mag het om u te help en dat My Liefde u wil help. Dié vaste geloof laat u ook die regte woorde of gedagtes vind, waardeur u uself met My in verbinding stel. U spreek dan met My vanuit u hart - dit is geen gebed van die lippe nie, - dit is die egte samespraak met My, want u vertrou u sorg en node aan My toe en verwag `n antwoord deur die daad. U vertrou dus op My, sodat Ek u gehoor skenk. As u hierdie toestand van vertroue op My hulp tot stand gebring het, sal u nie anders as in gees en in waarheid kan bid nie en Ek sal u verhoor.

Hoe kan `n mens egter in gees en in waarheid bid, deur gebruik te maak van aangeleerde woorde. Dié saam met ander mense se lange gebede, wat nóg van aandag, nóg van innigheid getuig, omdat die hart geen kennis daarvan het wat die mond uitspreek nie, verrig niks. Hoe sou u mense kan verwag dat Ek welgevalle sal hê aan so `n gebed wat iets van alles is, behalwe `n vertroulik gebed van die kind tot die Vader. So simpel en eenvoudig soos die woorde van `n kind moet u gebed wees, sodat Ek by u aanwesig kan wees en u My barmhartigheid ervaar. 

Wie so tot My spreek, die hoor en verhoor Ek, omdat Ek u die belofte gegee het: "Bid en vir u sal gegee word, klop en vir u sal oopgemaak word." Maar Ek vind geen genoeë aan verering met die lippe nie, want Ek kyk slegs in die hart wat niemand kan verberg nie. En waar die hart stom is, gaan Ek verby en nóg My Liefde, nóg My Almag gee die mens blyke daarvan dat Ek hom gehoor het. Ek wend My af van diegene wat onophoudelik bid, maar wie se gedagtes nog vir geen part deel het aan wat hulle met die mond uitspreek nie. Want almal wat so bid, ken My nog nie, omdat die korrekte insig in My Self hulle sprakeloos en vol ontsag sou laat word en in diepe deemoed innige woorde stamel, wat Ek baie goed verstaan, omdat die hart dit gespreek het, wat steeds die verbinding met My tot stand bring en wat My sal aantrek.

Slegs selde styg gebede in gees en in waarheid na My toe op en daarom kan Ek ook maar selde `n gebed vervul, ofskoon daar baie biddende mense op aarde is wat hulleself in nood bevind. Maar My ware kinders bid met die hart en sal daarom steeds sukses hê, want `n ware geloof waarborg hulle die vervulling van wat hulle vra. `n Ware geloof hou Ek altyd staande.

Amen

Gebed in gees en in waarheid. Vrome gebare

B.D. 5069 -22 Februarie 1951

Op vrome gebare slaan Ek geen ag nie, want hulle is slegs `n uiterlike pronkgewaad wat die blik in die hart moet teëhou. Wie waarlik innig aan My dink en met eenvoudige, nie aanstellerige woorde tot My spreek, is elke seremonie, elke uitwendige bewoënheid of uiterlike gebaar vreemd. Die hart het so-iets nie nodig nie, sy wend haarself regstreeks tot My en roep My haar node of ook haar liefde en verering toe. En Ek verneem elke gedagte wat uit die hart na My toe opstyg. Waar `n innerlike voel na buite toe egter sigbaar is, word te veel waarde geheg aan die mening van die medemens, omdat Ek Self nie sulke uiterlike bewyse nodig het nie en die hart van die mens daarsonder oop voor My lê.

U wil dus maar net die medemens daarvan oortuig van `n skynbaar vertroude verhouding met My, en so sal u nie met `n onverdeelde ingesteldheid na My toe kan kom nie, maar u laat u aan die oordeel van die medemense te veel geleë lê. Maar tewens verloor u gebed ook aan innigheid, want `n innige verbinding met My, sal u alles om u heen laat vergeet en ook elke uiterlike gebaar onsinnig en minderwaardig laat voorkom. Solank u dus nog na buite toe prysgee wat u alleen maar innerlik moet besig hou, het u ook nog nie die innige aaneensluiting met My in u gedagtes gevind, wat geen uiterlike toelaat nie, omdat u dan so volledig deur My gegryp word, dat u die wêreld om u heen vergeet; dat u ware kinders van u Vader is, wie se liefde vir die Vader geen ruimte laat vir iets anders nie.  

Wel sal u u naaste nie mag vergeet nie, en altyd `n oop oog en oor vir sy node hê, u sal nie onverskillig aan hom mag verbygaan, wanneer hy vol leed na u toe kom nie, u sal hom nie mag negeer of verwaand teenoor hom wees nie, maar hom inteendeel in deemoed, geduld en barmhartigheid bystaan, hom volgens vermoë behulpsaam wees uit liefde vir hom. Maar as u verlang om met My in innige kontak te kom, moet u denke ook maar net vir My geld en niks uiterlik moet hierdie innige verbondenheid versteur of kenbaar maak nie. Ek wil in gees en in waarheid aanbid word en dit moet in algehele stilte gebeur, waar niemand getuie is van die samespraak tussen die harte van Vader en kind nie. En alle skyn moet van u afval, want Ek is die ewige Waarheid en wil ook in alle waarheid aangeroep word.

Amen

Vergeef ons ons skulde

B.D. 5428 -4 Julie 1952 

Vergewe mekaar, soos wat Ek u vergewe. U mense laat nog te gereeld vyandskap heers, u kan u vyande nog geen liefde gee en hulle die skuld vergewe nie, u is nog vervul met toorn teen hulle. U wens hulle niks goeds toe nie, selfs wanneer u daarvan afsien om hulle die slegte toe te wens, u beoefen nie die nodige geduld nie, en stuif op as u beledig word, en daarom leef u nog lank nie in die navolging van Jesus nie. Die liefde het nog nie in u so sterk geword dat daar geen kans meer gebied word aan `n vyandige gedagte nie. U sien in u naaste nie u broeder nie, anders sou u hom vergewe het en `n krenking nie so swaar opneem nie.  

En tog moet Ek u, wat netso vyandig teenoor My handel, u skuld vergewe, omdat u andersins sonder skuld sou wees. My Liefde vir u is oorgroot en die opregte vra om vergewing van u skuld sou u vry van u skuld laat word. En nogtans moet Ek `n voorwaarde daaraan stel: Dat u ook u skuldenare vergeef as u My vergewing wil verkry. Ek moet dit daarom doen, omdat u tog die vaste voorneme sal moet opneem om die sonde nie meer te doen nie, en omdat met dié voorneme ook die liefde tot die naaste, wat teenoor u skuldig is, in u moet wees.

U moet u naaste liefhê soos uself, u moet hom sy sondeskuld nie bly verwyt nie, want geen enkele vyandige gedagte leen homself daarvoor om wederliefde te wek nie, terwyl die liefde wat u u vyand betoon, ook in hom opwellings kan oproep wat positief te beskou is. Elke slegte gedagte aan `n mens word deur kwade kragte opgeneem en op hom oorgedra, dit kan geen goeie uitwerking hê nie, omdat die kwade alleen maar kwaad voortbring en daarom steeds maar net met kwaad beantwoord word, wat die krag van die kwade vinnig vergroot en daarom dus `n negatiewe invloed het. U moet teenoor die kwade egter die goeie stel om (die kwade) te verswak en dit wat sleg is, te verander in wat goed is.  

U moet goeie gedagtes uitstuur en ook net aan `n vyand die goeie wens, omdat u daardeur die slegte kragte verjaag, omdat goeie gedagtes `n bevrydende uitwerking het, dus wrok en haat versag, weer goeie opwellings oproep en selfs in staat is om die vyand in `n vriend te verander, omdat die krag van die liefde steeds `n goeie uitwerking het.

Daarom kan u dan eers vergewing vind by My, wanneer u ook u skuldenare vergewe het, want hoe kan Ek mild wees teenoor u, wat nog hard oordeel en vyande het, omdat uself die vyandskap in stand hou? Wanneer My Liefde u die skuld vergeef, laat so ook u liefde toegewendheid betrag, dink in `n goeie sin aan u vyande, vergeef hulle wat u beledig het, laat steeds die liefde in u oordeel en dit sal sekerlik wil vergewe, want waar liefde is, kan haat en wraakgevoelens nie bestaan nie. Waar liefde is, is Ek Self en Ek oordeel waarlik nie liefdeloos nie. Ek vergewe u u skuld, soos wat u u skuldenare vergewe.

Amen

Kyk, Ek is by u in al u dae 

B.D. 5480 -6 September 1952

Laat My nie vir u die ver God wees nie, Wie u alleen maar op bepaalde tye aanroep om hulp, soos wat voorskrifte wat die deur mense uitgevaardig is, dit vereis, maar roep My te alle tye na u toe, laat My steeds nader aan u wees. Sien in My die Vader, Wie met innige Liefde na Sy kinders verlang, en spreek met My soos `n kind met sy Vader spreek: sonder vrees, vol vertroue en eenvoudig, sodat My Hart kan geniet van die gestamel van My kinders. Eers wanneer u, mense, My nie meer ver weg soek nie, eers wanneer u My nabyheid voel, is die korrekte band met My tot stand gebring, wat nou ook die volgende met homself meebring: Die inwerk van My Liefde op u wat My kinders is en van hulle kindskap ook gebruik moet maak, dan sal u nie meer eensaam oor die aarde gaan nie, dan het u die trouste Vriend en Helper aan u sy, dan sal u ook korrek leer dink en u aardse lewe ook goed benut, omdat Ek u nou ook aanwysings gee, wat u deur middel van gedagtes opneem en ook daarvolgens handel, want `n ware kind doen wat sy Vader van hom verlang. 

Leer in My heeltemal die Vader sien. Want Ek wil deur u bemin word, egter nie maar net as God gevrees word nie. Dan sal u gebed ook so wees dat Ek dit kan verhoor, omdat liefde en geloof daarin tot uitdrukking kom. Tot God spreek u egter nie so innig en vertroulik soos wat u tot u Vader sal kan spreek nie. U spreek dan slegs so, soos u dit volgens die tradisie geleer het, soos die kerklike geloof dit vir u voorskryf, en dit kan maklik maar net `n vorm bly, `n gebed wat nie in gees en waarheid na My opgestuur word nie. Lippegebede hoor Ek nie, Ek wil as Vader deur My kinders aangespreek word. Ek wil die hart hoor praat waarna Ek My ook liefdevolle oor buig en die bede inwillig.

U mense sal aanvanklik wel `n God en Skepper van ewigheid moet leer ken, sodat die geloof in u kan ontwaak, dan egter moet die geloof lewend word deur die liefde, u moet leer om God lief te hê as u Vader, en dan sal daar geen dooie, formele verhouding meer tussen ons wees nie, dan bring u die innige verhouding met My tot stand wat Ek van u vra, om u met alle Liefde te kan omvat. Dan het u `n groot skrede op die weg na die voleinding gesit, dan sal Ek u nooit meer opgee nie, en My Vaderliefde, wat getrou vir u sorg, sal u na u doel lei: U gaan as My ware kinders die ewige vaderland binne, u betrek u Vaderhuis, u aanvaar die erfenis van u Vader, u sal kan skep en vorm gee in lig en krag gelyk aan My en My Wil en u sal onbeskryflik geluksalig wees.

Amen

Die aanroep van ligwesens. Stel u vooraf in verbinding met die Vader 

B.D. 5675 - 13 Mei 1953

Tree met alle goeie kragte van die geestelike ryk in verbinding deurdat u hulle om hulle beskerming vra, om sorg en hulp in geestelike sowel as aardse nood. Hulle is u in liefde toegedaan en wil u steeds help, maar is ook aan die wette van die ewige ordening gebonde, sodat hulle u nie mag help, voordat u hulle self aanroep nie, omdat u wil self die invloed bepaal van goeie of kwade kragte - al is hulle nog vir My te wen – oftewel, hulle trek die krag van benede, van My teenstander, aan wie hulle hulleself gewilliger toewy as aan My, omdat hulle hulleself verkoop het aan die wêreld met haar goedere, en sodoende aan diegene wat Heer van die materiële wêreld is. En dan is hulle verlore vir ewige tye, dan word die afstand van hulle na My toe steeds groter, en elke barmhartigheidsgawe waardeur Ek wou help dat hulle tot insig kom, wys hulle af.  

Waar u mense daarom nood en leed sien, is My sorg duidelik sigbaar, daar worstel Ek nog om die siele, daar het My teenstander nog nie die heerskappy bereik nie, en daarom bestaan daar nog steeds hoop dat die nood hulle die weg na My sal laat vind. En ieder mens wat homself in nood bevind, moet gewys word op die Een, Wie hom nog kan help, wanneer daar aards geen hulp meer moontlik lyk nie. Hy moet hoop op hierdie Een en tot Hom smeek, hy moet vol vertroue sy toevlug neem tot My, en Ek sal My openbaar en hom toon dat Ek die Heer is, ook oor lewe en dood.

Mense wat hulleself in groot nood bevind, neem soms ook `n les aan en gryp die reddingsanker, hulle wend hulleself tot die Een, Wie vir hulle as Redder en Helper aangeraai word. En Ek sal hulle waarlik help om die uitermate swak geloof sterker te maak. Ek sal te voorskyn kom, terwyl Ek My vroeër verborge gehou het, omdat Ek nie geroep was nie. Ek sal waarlik geeneen van My skepsele in nood laat wat smekend na My toe kom nie.

Amen

Bid in stilte. Getuienis aflê vir die wêreld

B.D. 6012 - 30 Julie 1954

Hulle wat My aanbid, moet dit doen in gees en in waarheid. Slegs wat uit die grond van die hart kom, is My welgevallig en bereik ook My oor. Ek kyk dus alleen in die hart van die mens en slaan geen ag op die woorde wat die mond uitspreek wanneer die hart nie daarby betrokke is nie. U moet u nou volledig kan afsluit van die wêreld om met My innige samespraak te hou, dan loof u My al sonder woorde deur u wil, om met My in verbinding te tree. 

Dan is dit `n swyende gebed wat u in gedagtes tot My rig, `n egte aanbidding wat u siel ryke seën oplewer, want die verbinding met My laat u in die besit kom van krag en barmhartigheid welke die siel ervaar as hulp om ryper te word.

Hierdie innige manier van bid is die egte gebed wat My welgevallig is, want dan het u vir My uit uself genader, so naby dat die krag van My Liefde, wat u steeds inniger na My toe trek, u kan aanraak. Sou u met My wil praat, dan is die taal van die mond waarlik oorbodig, want dit kan kwalik iets verberg of weerspieël wat Ek goed deursien, maar wat aan die medemens nie duidelik hoef te wees nie, om welke rede hulle hulleself maklik laat verblind en nou van hulle kant dieselfde gebedsvorm gebruik.

Gaan in die stilte, wanneer u wil bid. Trek u terug in die diepste stilte, daar sal u My baie makliker vind en met My kontak kan hê, soos `n kind met sy vader kontak het. En u sal My alles sê, sonder skroom en in kinderlike vertroue. U sal verhoring van u vrae vind, omdat u gebed alleen maar tot My oor deurdring. Want dit het Ek u verseker met die woorde: Kom na My toe, die wat belas en belaai is, Ek sal u verkwik.

Teenoor hom wat dus na My toe kom, maak Ek ook My belofte waar, en dit des te duideliker, hoe vertrouliker hy na My toe kom, hoe inniger hy homself by My aansluit en homself in stille samespraak op My verlaat. Die spreek met die mond moet deur u gebruik word om iets aan mekaar kenbaar te maak. Maar Ek het geen woorde nodig nie, want Ek weet alles. Ek kyk in u hart en lees u gedagtes en dus sal u My nie om die bos kan lei met nog sulke mooie woorde nie, netsoos daar ook geen woorde nodig is as u My wil prys en loof nie, omdat stille dankbaarheid, `n deemoedige roep tot My, `n lewe volgens My Wil, `n deur die liefde lewend geworde geloof in My, waaragtig heuglikheid en lofprysinge insluit.

Maar u moet My met die mond bely teenoor u medemense. As dit oor u ingesteldheid insake die geloof gaan, moet u uself vry en openlik vir My uitspreek, en geen vrees voel vir die gevolge van u belyersmoed nie, want hierdie getuienis moet weer `n aansporing wees vir u medemense wat nog swak in die geloof is. En tegelykertyd is dit `n blyke, dat u agter die waarheid staan, dat u nie na buitentoe `n indruk wil wek wat nie met u innerlike denke, met u oortuiging ooreenstem nie.

Steeds moet u opreg wees en My en My Naam bo alles plaas wanneer hierdie getuienis van u verlang word. Maar wat u vir My Self te sê het, kan u stil en in die verborgene aan My voorlê, want Ek wil die stem van die hart verneem, nie maar net woorde wat die mond daaruit kraam wanneer die hart nie daarby betrokke is nie. En sulke gebede het `n ongehoorde krag, wanneer hulle verenig na My toe klink, wanneer mense byeenkom om My aan te roep met `n bepaalde versoek, wanneer almal uit die grond van hulle hart dieselfde vra, dieselfde versoek na My opstuur, al is dit maar `n kort roep. Ek sal hom hoor en verhoor sodra hulle tot My bid in gees en waarheid.

Amen

Die gebed as barmhartigheidsmiddel

B.D. 6321 - 29 Julie 1955 

Die barmhartigheid wat na u mense toe stroom, benut u te weinig, want Ek wend My steeds met barmhartigheidsgawes tot u. Ek bied hulle vir u aan, maar u gaan daarby verby. Waarom roep u nie na My as u in nood is nie - waarom gebruik u nie die gebed nie? En waarom sluit u u oor vir My woord wat u van bo gestuur word deur My dienare op aarde? Glo dat elke nood slegs `n middel is wat deur My aangewend word wat u moet help - dus `n barmhartigheid van My kant af is: Glo dat ook die gebed `n onverdiende barmhartigheid is, dat Ek na u luister, wanneer u tot My spreek, en dat My woord die mees waardevolle barmhartigheidsgawe is, omdat dit vir u die grootste hulp beteken, wanneer u My aanhoor wat Ek vir u te sê het en u help om die ewige geluksaligheid te bereik.

Elke middel wat Ek aanwend om u te help om uit die diepte tot die lig te kom, is `n barmhartigheidsgeskenk vir u, omdat u by u afwysende houding nie verdien dat My Liefde steeds maar sorg dra vir u nie. In die eindtyd stroom barmhartigheidsgawes u waarlik in oorvloed toe en niemand hoef met leë hande te vertrek nie, elkeen kan homself soveel daarvan toe-eien as wat hy begeer, en hy hoef maar net te wil dat hy in geestelike nood gehelp word, en hy kan seker wees van die hulp.    

Maar geen enkele barmhartigheidsgawe werk sonder u bereidheid om dit te gebruik nie. Daarom kan Ek u nie verander nie, maar u moet dit self doen. U wil moet strewe na `n geestelike vooruitgang. En oral sal trappies sigbaar word wat hy kan gebruik om opwaarts te gaan. Maar u, mense, het `n verkeerd idee van die woord "barmhartigheid". U dink dat u deur hierdie middele uself al in die besit van krag en sielerypheid kan stel. U glo dat formele gebruik "barmhartigheidsmiddele" is en weet nie wat daar eintlik onder barmhartigheid te verstaan is nie. Ek hou van alle mense, ook die wat ver van My af staan, en Ek wil alle mense help om opwaarts te gaan. Daarom geld My sorg eerstens  vir diegene wat in geen enkele verbinding met My staan nie, dat hulle in die eerste plek in kontak met My tree. En daarom bring Ek hulle in situasies van die lewe, waarin hulle in nood en leed tot My moet roep, omdat die roep na My `n suksesvolle uitwerking het. Dus bedink My Liefde steeds nuwe middele om die skepsel wat My ontrou geword het, weer op My te rig. En al hierdie middele wat geskik is om die band tussen die mens en My tot stand te bring, is barmhartigheidsmiddele, omdat hulle onverdiende gawes is.

En sodra `n mens sy toevlug tot die gebed neem, dan vra hy om My barmhartigheid en dan sal hy dit onbeperk ontvang. Ek sal My in sy lewe so duidelik openbaar dat hy `n oortuigde geloof kan verkry, want hy het deur sy bereidwilligheid, laat blyk om My barmhartigheid te gebruik. En daarom kon dit hom nou ook onbeperk toevloei en werksaam word, wat egter steeds die vrye wil van die mens vereis.

En in die eindtyd kan iedereen die weg na My vind as hy dit maar wil. In die eindtyd word alle mense so duidelik gewys op hulle God en Skepper, op `n Leidsman en Helper. Iedereen kan met My Self in verbinding tree en uit hierdie verbinding ongelooflik baie voordeel trek. Maar hy moet daartoe bereid wees, omdat alle barmhartigheidsgawes andersins sonder effek bly, maar dat die mens dan ook reddeloos verlore sal gaan wanneer die laaste dag gekom het.

Amen 

Gebedsverhoring - Geloof

B.D. 6569 - 11 Junie 1956 

Die krag van u geloof waarborg u ook die vervulling van wat u vra. Want Ek staan agter My woord: "Vra en vir u word gegee, klop en vir u word oopgemaak". U moet altyd daaraan dink dat My woord waarheid is, dat Ek u nie `n belofte maak sonder om dit te vervul nie. U moet daaroor nadink dat dit vir My ook altyd moontlik is om aan u vrae te voldoen en dat die Liefde ook graag u versoek wil nakom.

Maar u moet ook hieraan dink, dat u alleen dan op die vervulling mag reken as u vas glo, wanneer u geen twyfel het aan My Liefde of My Mag nie. Die geringste twyfel verhinder My egter om u van hierdie Liefde en Mag van My blyke te gee, want dan is u nog nie so vas met My verbind nie, u sien in My nog nie die Vader nie, maar steeds alleen die ver God, Wie Hom egter ook nie op die voorgrond plaas so lank u kinderlike liefde My, u Vader nie (tot homself) trek nie, wat `n vaste geloof egter wel doen.

Daarom bly so vele vrae van My aardse kinders onvervuld en dit versterk nog hulle twyfel aan die krag van `n gebed. En tog is alleen maar die ontbrekende krag van die geloof die rede dat u gereeld tevergeefs op vervulling wag.

Kom as kinders tot u Vader en spreek tot Hom in ware deemoed en kinderlike liefde, en lê My nou u verlangens voor, in die vaste vertroue dat Ek u hoor, begrip het vir u nood en hulle van u sal afwend. En u sal daarvan oortuig kan wees, dat Ek My oor nie sal sluit nie en u vrae sal inwillig. Want Ek wil u steeds nader na My toe bring en daarom ook `n vaste geloof nie laat stukkend gaan nie. En `n ware kind sal ook maar net om dinge vra waarvan sy siel geen nadeel sal ondervind nie, `n ware kind laat dit aan My oor en Ek stuur sy gedagtes, sodat hy insig kry en elke verlange afweer wat sy geestelike ontwikkeling teenwerk.

Die ware kinderlike verhouding (tot My) waarborg ook `n verligte gees. Ek wil dat u uself in elke nood van die liggaam of die siel op My verlaat en Ek sal u help soos wat Ek u belowe het, sodra u geloof in My lewend is. Die lewende geloof kan Ek u egter nie gee nie, u moet dit self vir u verwerf deur die liefde.

En so sal u nou ook weet waarom soveel gebede onverhoord bly: Omdat `n swak geloof deur gebrek aan liefde verklaar kan word, en omdat `n mens wat self weinig liefde het, nooit `n blyke van My Liefde mag verwag nie en daarom ook die werk van My Liefde verhinder.

My woord is waarheid. Maar My beloftes stel ook steeds die vervulling van My voorwaardes voorop. Dan sal ook elke belofte in vervulling gaan by u. Streef dus daarna om u geloof te versterk, dit lewend te laat word deur werke van liefde. Dan sal die krag van die geloof egter ook in u wees en My Liefde en Mag sal duidelik by u merkbaar word. 

Amen

God se seën moet afgebid word 

B.D. 7603 - 20 Mei 1960 

Versuim nie om My om My seën te vra nie, waarmee u ook begin, want dan toon u dat u My tot u Leidsman uitgekies het, dat u niks sal wil doen sonder My nie, dat u dus met My verbind sou wil wees. En dit verseker u ook van My seën en My leiding op al u weë.

En weet dat u geen mislukking sal hoef te vrees nie, wanneer u vooraf om My seën gebid het, dat die versoek u waarlik teen mislukking beskerm. Want ook dit wat u miskien as `n mislukking beskou, sal dan in waarheid alleen tot voordeel van u siel wees. U moet steeds maar net aan My dink, meer verlang Ek nie van u nie, maar gereeld skuif u My uit u gedagtes opsy en u begeef u dan steeds in die gevaar dat My teenstander homself daarmee bemoei en u op `n ongunstige wyse beïnvloed.

Daarteen wil Ek u waarsku, omdat u dan die weg oor die aarde vir uself verswaar, omdat u dit baie makliker kan aflê, wanneer Ek u Begeleier onderweg is en bly. En steeds weer sal u My moet vra om My bystand, want die band met My is nodig om beskerm te wees teen My teenstander, wat nie nalaat om u in die noute te bring nie. Hy het baie mag in die tyd van die einde wat net u self hom sal kan beperk, want u wil en u denke wat op My gerig is, is vir u `n groot skild in die stryd teen hom, dit is die beste wapen wat u teen hom sal kan gebruik omdat u dan My Self in u nabyheid roep, van Wie hy wegskram en bygevolg u met rus laat. 

En hy stig baie verwarring, ook onder Myne, omdat hy elkeen wat aan Myne behoort, baie erg sal lastig val, en omdat sy kwellings op so `n manier geskied dat hy hulle teen mekaar ophits en homself daartussen probeer indring. En dan is alleen u band met My u redding en u sal hom kwytraak. Want uself en u wil is deurslaggewend of hy homself van u Heer kan maak. Daarom hoef u hom ook nie te vrees nie, omdat hy totaal magteloos is wanneer u wil My geld, en wanneer u uself dus aan My in Jesus in volle vertroue oorgee en My om beskerming vra. Maar hy het groot mag oor u wanneer u alleen u weg gaan sonder My en My liefdevolle leiding.

Daarom sê Ek steeds weer aan u: "Begin niks sonder om My seën eers af te smeek nie" en gee My daardeur blyke van u wil om met My verbind te wees en u sal waarlik u daaglikse werk ook onder My seën ten einde bring, en dit sal suksesvol wees. U sal in rus en innerlike vrede u weg gaan en u sal die teenstander geen doelwit meer hoef te bied om aan te val nie, want Ek gaan aan u sy, en vir My vlug hy, omdat hy My lig nie kan verdra nie, in Wie se helder skyn u uself nou bevind.

Amen

Gebedsverhoring. Die korrekte verhouding van kind tot Vader 

B.D. 8073 - 6 Januarie 1962

Ag, besef tog die Liefde van u Vader, Wie alleen die beste vir u wil. Laat u tog weghou van die weg wat na die verderf voer, luister na die lokroep van u Herder en draai om. Keer terug na My en laat u deur My lei, want wanneer u uself ver van My afhou, is u aan die vyand oorgelewer, wie u onbarmhartig na benede, die diepte insleur, wie My kudde uitmekaar dryf en hulle met gemak in sy domein bring, wanneer hulle hulleself nie onder My hoede stel waarheen hy hulle nie kan volg nie 

En u, mense, moet weet dat hy steeds op u loer, dat hy geen geleentheid laat verbygaan om u in sy net in te trek nie, en dat hy baie resultate het omdat u op u eie krag vertrou, terwyl u alleen maar met My ondersteuning oorwinnaar kan wees. En Ek sien u noodlot, Ek sien die gevaar waarin u verkeer, en al sou Ek u ook graag wil help, u neem My hulp nie aan nie, omdat u uself van My afwend, omdat u wil nog nie op My gerig is nie. En onder dwang kan u denke nie verander word nie, daar moet `n vrywillige ommekeer na My toe geskied, dan eers kan Ek u by die hand neem, dan eers kan u My hulp duidelik ervaar. 

En om te bereik dat u uself vrywillig na My rig, moet Ek nood oor u mense laat kom en weer sal dit vir u moeilik wees om aan `n God van Liefde te glo, maar die nood moet u daartoe bring om die weg na My te neem en My om hulp te vra. Ek wil slegs dit bereik, dat u die weg na My toe vind, en dat u na die lokroep van u Herder sal luister, dat u na Hom sal vlug wanneer u in nood is. En u sal waarlik hulp vind, u moet slegs u roep vanuit die hart na My toe laat opstyg.

U verwonder u gereeld dat u gebed geen verhoring vind nie, dog gee u geen rekenskap daarvan hoe die gebed is wat u na My toe stuur nie. Wanneer Ek u innige versoek nie gewaarword nie, in gees en in waarheid na My gestuur, hoor Ek u nie, want sulke versoeke styg daaglikse by die duisende omhoog, maar hulle is sonder gevoel afgerammel, dit is vormgebede, wat Ek nie kan verhoor nie, omdat hulle My nog geen blyke gee van die band, die verhouding van `n vraende kind tot sy Vader nie, Wie dan waarlik ook sal help - met wat dit ookal is. Want vir My is geen ding onmoontlik nie.

Ontbreek egter die innigheid aan `n gebed, dan bereik dit nie My oor nie, en dan bly dit ook onvervuld. Nooit egter uit ontbrekende Liefde van My kant af nie, maar uit ontbrekende kinderlike vertroue in My, wat `n stellige waarborg is vir die vervulling van welke wens dan ook. Kan u maar in My onmeetlike Liefde vir u glo, Wie homself steeds maar `n weg wil skenk, Wie u nie wil laat ly nie. Maar u houding dwing My daartoe om middele aan te wend wat u aanleiding gee om aan My Liefde te twyfel. En tog wil Ek u maar net help.

En salig is hy wat van hierdie uiterste hulpmiddele gebruik maak, wie die weg nog na My vind en My aanroep in sy nood. Want hulle sal waarlik My hulp gewaarword en My mag duidelik ervaar, en hy sal glo in My en nie verlore gaan nie.

Amen 

Hoe moet die gebed wees wat verhoor word?

B.D. 8738 - 28 Januarie 1964

Ek is daar vir u wanneer u My ook maar roep. Elke innige gedagte wat iets afsmeek, dring tot My deur, elke geluid wat die hart uitspreek, hoor Ek en steeds wend Ek My na u toe, want die stem van die kind dring (tot My) deur en sal steeds die oor van die Vader bereik. En dan is Ek ook steeds bereid om te help, wanneer u hulp nodig het, of voorsien Ek u van geestelike krag wanneer u dit afsmeek. Ek buig My na u toe oor en laat u versoek aan My voorlê, omdat Ek My vreugde daarin vind om My skepsele gelukkig te maak, My kinders te gee wat hulle nodig het en wat van My vra. Nooit sal `n roep wat in gees en in waarheid tot My opgestuur word, aan My oor wegsterf en onverhoord bly nie. Steeds sal elke innige gebed tot My vir u seën oplewer en sal u siel ryper word.  

U roep mag net nie `n gebed met die lippe wees nie. En juis aan hierdie vereiste word gereeld nie voldoen nie, want die mense is `n manier van bid aangeleer wat nooit tot My oor kan deurdring nie. Hulle bid gereeld gemeenskaplik en spreek woorde vir hulleself heen wat hulle aangeleer het en wat nooit die gevoelens van die hart uitdruk nie, maar leë woorde is en bly, wat beter onuitgespreek sou bly.

`n Innige gebed moet uit die hart omhoog styg en die resultaat moet `n innige verhouding met My wees, sodat die kind dan met My spreek soos met sy Vader. En wanneer hy ook net stamel en homself van geen welgekose bewoordings bedien nie, dan sal Ek tog dié stamel verstaan en dit beskou as `n liefdevolle roep van die kind tot die Vader, en Ek sal daarna luister en daarop antwoord. 

Die gebed tot My is `n brug wat u steeds sal kan betree, maar hierdie weg word slegs min gebruik, omdat die gebed, alleen nog maar tot `n louter vorm geword het, `n praat van woorde waarvan die betekenis nie deurdink word nie, en wat ook die meeste van die tyd `n innige aandag, `n innig gedagte aan My moeiliker maak. En dan beroof die mens homself van groot barmhartigheid, omdat hy nie die krag van die gebed benut nie, omdat geen krag hom kan toestroom, wanneer hy nie die innige kontak met My vind nie, wat egter nie baie woorde nodig het nie, maar net `n hart wat heeltemal vir My oopstaan.  

Tydens die gebed moet die deur van die hart wyd geopen wees, sodat Ek Self daarin kan binnegaan, sodat Ek u met lig en barmhartigheid kan vervul. En daarom moet u gedagtes met alle liefde by My wees. Die hart moet vry wees van ander gedagtes en dan moet u stilletjies saam met My praat en My met al u sorge en wense toevertrou, of, wanneer u nie met sorge na My toe kom nie, moet u My u liefde betuig. En daarby het u waarlik geen gebedsmanifestasies nodig nie, geen algemene aksies, geen massagebede nie, tensy meerdere mense vir `n besondere aangeleentheid daartoe gebring word om My gesamentlik om hulp te vra. Maar dit moet dan ook stil en in hulleself gekeer gebeur, want elke luide uiting verstoor die innige band, en kan die mens nie so diep in homself wegsink, dat hy My heeltemal by homself teenwoordig voel nie. 

Ek moet u steeds weer daarop wys dat u met u gebruiklike gebed nie baie by My sal bereik nie, omdat Ek maar net ag slaan op dit wat die hart voel, egter nie wat die mond uitspreek nie, al neem hoeveel mense aan so `n gebed deel. Dit sal vir My altyd `n gruwel wees, omdat dit slegs `n bewys is hoe weinig ernstig u dit meen om met u Vader van ewigheid te spreek, en omdat u ook nog hulp van sulke gebede verwag, wat u tog nooit sal ondervind nie. En u sal daardeur weer maar net begin te twyfel aan die Liefde en Mag van `n God, omdat u geen hulp bemerk nie. 

En, u sou so veel kon bereik het deur `n stil, ernstige gebed wat uit die hart opstyg, omdat Ek so-iets nooit negeer nie, maar My veeleer daaroor verheug en steeds bereid sal wees om daarop in te gaan en u blyke te gee van die Liefde en Mag van `n Vader, Wie u gelukkig wil maak. Die innige oorgawe aan My sal u nie beter kan betoon nie as deur stilletjies met My te spreek vanuit u hart, want dit sal u nie gedagteloos, as maar net as vorm, kan doen nie. En dan sal elke woord wat u tot My rig kinderlik en vol vertroue klink. In feite sal die verhouding van kind tot Vader deur u tot stand gebring wees, en die kind sal alles bereik, omdat die Liefde van die Vader, altyd vir hom gereedstaan en onophoudelik die kind wil gelukkig maak. 

Solank die mense egter dink dat hulle My deur vormgebede daartoe sal bring om hulle te help, sal hulle weinig sukses kan boek en sal daarom ook altyd weer twyfel aan `n God, Wie in sy Liefde steeds bereid is om te help en wat ook kan, op grond van Sy Mag. Dié geloof is egter `n voorwaarde dat Ek My oorvloed aan barmhartigheid sal uitstort oor alle mense. En so `n geloof vereis ook `n lewende verbinding met My, wat steeds slegs deur die liefde aangegaan kan word - en daarom bereik die liefhebbende mens alles by My.

Amen 

Slegs die gebed beskerm ons teen die aktiwiteite van die teenstander

B.D. 8955 - 15 Maart 1965 

Hoe meer dit na die einde toe gaan, des te hewiger sal die aktiwiteit van My teenstander wees. En u almal sal dit gewaarword, want daar sal geen dag verbygaan waarin u nie verontrus word, of op `n ander manier sy boosaardigheid sal bespeur nie. En niks sal help, as dat u bid, as dat u uself met Hom verbind, Wie gebieder is, ook oor hom Wie Hy oorwin het, deur Sy dood aan die kruis. `n Innige gebed gee u die vrede weer, wat hy van u wil roof. Want as u uself na My keer, is sy mag gebreek, al span hy homself hoe ywerig in om u in onrus te stort.

Die gevegte met hom sal steeds hewiger word, want hy laat nie na om u in die noute te bring nie, en steeds weer moet Ek u sê dat slegs die gebed u beskerm teen sy aktiwiteite. Want dan gee u blyke daarvan dat u My soek en van hom bevry wil word, en dan kan Ek ook My Mag teen hom gebruik, Ek kan hom verhinder om met sy kwellings deur te gaan, want u gee My dan self, deur u wil, die reg bo hom. 

Maar in die eindtyd sal sy woede steeds sterker word en tog sal hy geen sukses hê met Myne nie, met hulle, wat met alle innigheid na My verlang en My aanroep om My beskerming. En wie sou Ek tog eerder wil beskerm, as Myne, wat altyd met My verbonde wil wees en wat hulle dienste vir My aangebied het. U moet slegs glo dat Ek ook Mag oor hom het, dat u nie weerloos aan hom oorgelewer is nie, en dat u die krag sal hê om elke aanval van hom af te weer. 

En hierdie krag moet u uit My Woord haal, u moet u altyd verdiep in dié Woord, en dit sal lig om u wees, dat hy egter sal vlug en u van hom bevry is. En laat u nie gevange neem deur die wêreld nie, want dan vind sy `n opening om binne te sluip, en lok u met haar goedere. Dan het hy ook `n sekere mag oor u en u besef dit nie, omdat hy u kan mislei. Ek kan u egter dan nie te hulp kom nie, want u het u oorgegee in sy hande en My vergeet, en dan sal u moet worstel oor u innerlike band met My, en dan sal u eers ondervind wat dit beteken om uself van My losgemaak te hê, want hy hou dit vas wat hy eenmaal besit. Dog laat Ek niemand val wat ernstig na My verlang nie, hy sal slegs erg moet worstel om weer die trap te bereik waarop hy eers gestaan het.    

Sorg daarvoor dat die teenstander nie die Mag oor u verkry nie, en roep My aan in u nood, want Ek is altyd bereid om te help, wanneer hierdie roep uit die hart kom. Laat die wêreld net nie die oorhand oor u kry nie, want dan sal die een u van diens wees wat die Heer van hierdie wêreld is - en dan kan Ek maar net nog wag totdat u die weg na My toe sal terugvind.

Amen
